
Matridevi Lila Stuti

ಮಾತೃದೇವೀಲೀಲಾಸ್ತುತಿಃ

ಓಂ ಸದಾ ವ್ರತೈಃ ಸತಾಂ ಗತೈಃ ಸುಶಾಸ್ತ್ರಮಾರ್ಗವೇದಿತೈ-
ಶ್ಚರಾಚರೇಷು ಸತ್ತ್ವಕೇಷು ವಾಸರಂ(1) ಗವೇಷಯನ್ .

ಸ್ವಚಿದ್ಧನಂ ಸ್ವಮಾತೃತೋಽದ್ಯ ಲಬ್ಧವಾಂಸ್ತು ಯದ್ಯಽಹಂ
ಸುಜೋನದೀದಿನಾಮಕಂ ನಮಾಮಿ ತತ್ಸುಭಕ್ತಿತಃ .. 1..
(2)ಸ್ವದಕ್ಷದೋರ್ಗತಂ ರದಾಽಕ್ಷಸೂತ್ರಕಂ ಸುಮೂಷಕಾಸನಂ
ಚ ವಾಮದೋರ್ಗತಂ ಕುಠಾರಮೋದಕಂ ತ್ರಿದೃಕ್ .

ಸುದೀರ್ಘ(3)ಕುಕ್ಷಿಶುಂಡಕಂ ಭುಜಂಗಹಾರಿ ರಕ್ತಭಂ
ಸುಜೋನದೀದಿನಾಮಕಂ ನಮಾಮಿ ತತ್ಸುಭಕ್ತಿತಃ .. 2..
ಯದೇವ ಮುಕ್ತವಿದ್ರುಮಾಽಸಿತಾಽಚ್ಛ(4)ಪೀತಪಂಚಕಂ(5),
ತ್ರಿಲೋಚನಂ ಕಿರೀಟಚಂದ್ರಶೋಭಿತಂ ದ್ವಿಜೈಃ(6) ಶ್ರಿ(7)ತಂ .

ಶ್ರುತಿಕ್ಷಿ(8)ತಿರ್ಭವಾರ್ತಿಹೃತ್ ಸುಹಂಸವಾಹನಂ
ಶ್ರುತೌ(9)ಸುಜೋನದೀದಿನಾಮಕಂ ನಮಾಮಿ ತತ್ಸುಭಕ್ತಿತಃ .. 3..
(10)ಸುಮೇರುಶೃಂಗಪೀಠಗಂ ಸುರಕ್ತವರ್ಣಭಂ ಸದಾ
ಮೃಗೇಂದ್ರವಾಹನಂ ಭುಜಂಗಹಾರಿ ದುಷ್ಟದೈತ್ಯಹೃತ್ .

ಹಯಾ(11)ಧಿದಿಗ್ಭುಜೈಶ್ಚ ಭೀರು(12)ಸಪ್ತಕೇನ ಯದ್ವೃತಂ
ಸುಜೋನದೀದಿನಾಮಕಂ ನಮಾಮಿ ತತ್ಸುಭಕ್ತಿತಃ .. 4..
ಸುಕೀಲಪ(13)ರ್ವತಸ್ಥಿತಂ ಸುಕೀಲ(14)ವೃಂದಮಾಲಿತಂ,
ಚತುರ್ಭುಜಂ ಕಿರೀಟಚಂದ್ರಶೋಭಿ ದುಷ್ಟಭಕ್ಷಕಂ .

ತ್ರಿದೃಕ್ಚ ಯತ್ಸುಪೂಜಿತಂ ಸದಾಽನ್ನಪಾನದೈರ್ಜನೈಃ
ಸುಜೋನದೀದಿನಾಮಕಂ ನಮಾಮಿ ತತ್ಸುಭಕ್ತಿತಃ .. 5..
ಸರೋಽ(15)ನ್ತರೇ (16)ಸುನಾಗಗಂ ವಿವ(17)ರ್ಣಭೃಂಜಲಾಂತರೇ,
ಭುಜಂಗಹಾರಿ ಪಾಯಸಪ್ರಿಯಂ ಜಯಪ್ರದಂ ನೃಣಾಂ .

ಸುರಾಗಿಣಾಂ ದುರಾತ್ಮನಾಂ ಭಯಪ್ರದಂ ಜಟೇಂದು ಯತ್
ಸುಜೋನದೀದಿನಾಮಕಂ ನಮಾಮಿ ತತ್ಸುಭಕ್ತಿತಃ .. 6..
Footnote

1ಪ್ರತ್ಯಹಂ ನಿತ್ಯಾದಿಕರ್ಮಮಾರ್ಗೈಃ ಸ್ವಸ್ವರೂಪಾನಂದಮನ್ವೇಷಯನ್ .

2ಸರ್ವಾತ್ಮತಾಂ ಪ್ರಕಟಯತಿ .

3ಲಂಬೋದರಂ ದೀರ್ಘನಾಸಂ ಚ ಗಣೇಶಾಕೃತಿ ಯತ್ .

4ಸಿತಂ . 5ಮುಕ್ತಾವಿದ್ರುಮಹೇಮನೀಲಧವಲಛಾಯಾತ್ಮಕಪಂಚಶಿರಸ್ಕಂ .

6ವೇದಾಭಿಪ್ರಾಯಜ್ಞೈಃ 7ಮಹಾಗಾಯತ್ರೀಸ್ವರೂಪೇಣ ಸ್ವೀಕೃತಂ . 8ವೇದಭೂಃ .
9ವೇದೇ ಚ ಪ್ರಥಿತಂ ಯತ್ .

10 ಕಾಶ್ಮೀರೇ ಪ್ರಸಿದ್ಧಶ್ರೀಚಕ್ರೇಶ್ವರಾಖ್ಯಪರ್ವತಸ್ಥಿತಂ .

11ಅಷ್ಟಾಧಿಕದಶಭುಜೈಃ .
12ಅಮಾದಿದೇವೀಸಪ್ತಕೇನ ವೃತಂ ಶಾರಿಕಾತ್ಮ ಯತ್ .

13 ಕಾಶ್ಮೀರೇ ಪ್ರಸಿದ್ಧಜ್ವಾಲಾಪರ್ವತಗಂ . 14ಜ್ವಾಲಾದೇವೀ ನಾಮಕಂಯತ್ .

15ಸರಸಾಂ ಮಧ್ಯೇ ಕಶ್ಮೀರೇ ತು “ತುಲಮುಲ”ಇತಿ ಸಂಜ್ಞಕೇ
ಗ್ರಾಮೇಽನೇಕನಾಗಾನಾಂ ಮಧ್ಯೇ ಪ್ರಸಿದ್ಧಂ . 16 ಶ್ರೀಮಹಾರಾಜ್ಞೀನಾಗಸ್ಥಿತಂ .

17ಜಲಾಂತರ್ವಿವಿಧರೂಪಪ್ರಕಾಶಕಂ ರಾಜ್ಞೀಸಂಜ್ಞಕಂಯತ್ .

ನಿಲಿಂಪಪಂಚಮ(1)ಞ್ಚಗಂ ಸುನೀಲಭಂ ತ್ರಿಲೋಚನಂ
ತ್ರಿಪೂರ್ಷು ಸುಂದರಂ ಸುರಾರಿಘಾತಕಂ ಭಯಾಪಹಂ .

ಕದಂಬವಾಟಿಕಾಗತಂ ಸುಭಕ್ತಭೀತಿಹಾರಿಯತ್
ಸುಜೋನದೀದಿನಾಮಕಂ ನಮಾಮಿ ತತ್ಸುಭಕ್ತಿತಃ .. 7..
ಯದೇವ ವೈಷ್ಣವೈಶ್ಚತುರ್ಭುಜಂ ಚ ನೀಲಸುಂದರಂ
ಗದಾಽರಿ(2)ಶಂಖಪದ್ಮಕೌಸ್ತುಭೋಜ್ಜ್ವಲಂ ಹೃದಾ ಧೃತಂ .

ಸುಪೀತವಸ್ತ್ರಮಾ(3)ಭೃತಂ ಖಗಾಸನಂ ಸ್ವಚಿದ್ಘನಂ
ಸುಜೋನದೀದಿನಾಮಕಂ ನಮಾಮಿ ತತ್ಸುಭಕ್ತಿತಃ .. 8..
ನೃಮುಂಡಸ್ರಗ್ಯುತಂ ಭುಜಂಗಭೂಷಿತಂ ಶಿವಾಯುತಂ
ಸುಪಂಚ(4)ಕಂ ತ್ರಿಲೋಚನಂ ಶ್ಮಶಾನಭೂಮಿಶಾಯಿಯತ್ .

ಜಟೇಂದು ಭುಕ್ತಿಮುಕ್ತಿದಂ ಸಪ್ರೇತಕಂ ವೃಷಾಸನಂ
ಸುಜೋನದೀದಿನಾಮಕಂ ನಮಾಮಿ ತತ್ಸುಭಕ್ತಿತಃ .. 9..
ಅರೋಗ(5)ತಾಽಚ್ಛತಾಪ್ರತಾಪಧೀ(6)ಸ್ವಧೀಸುಖಾಽಭಯಾ-
ಽಸುಬಂಧ(7)ತಾಧೃತಿಪ್ರಸನ್ನತಾಜಯಾತ್ಮಶಕ್ತಿಭಿಃ .
(8)ಇನೇಂದುಭೌಮಸೌಮ್ಯಜೀವಭಾರ್ಗವಾದಿರೂಪಿಯತ್
ಸುಜೋನದೀದಿನಾಮಕಂ ನಮಾಮಿ ತತ್ಸುಭಕ್ತಿತಃ .. 10..
ಕೃಪಾಣಖೇಟಶಂಖಶೂಲಬಾಣಚಾಪತರ್ಜನೀ-
ರಥಾಂಗಶೋಭಿದೋರ್ವ(9)ನಂ ಸುದೂರ್ವಯಾಽನುಗಂ ರುಚಾ .

ಹಯಾ(10)ರಿಮೂರ್ಧ್ನಿ ಸಂಸ್ಥಿತಂ ಸುರಾರಿರಕ್ತಪಂ ಚ (11)ಯತ್
ಸುಜೋನದೀದಿನಾಮಕಂ ನಮಾಮಿ ತತ್ಸುಭಕ್ತಿತಃ .. 11..

ಸಿತಾಽಸಿತಾಽರ್ಕಭಂ(12) ರಮಾಶಿವಾಶ್ರುತಿಪ್ರಸೂಪತಿ
ಪ್ರದಾಕುಶತ್ರು(13)ಗೋಸಿತಾಂಗವಾಹಿ ಚೈಕಶೀರ್ಷಕಂ .

ಶರಾಸ್ಯಕಂ ಚತುರ್ಮುಖಂಯದೇವ ಮಾಗುಣ(14)ಕ್ರಮಾತ್
ಸುಜೋನದೀದಿನಾಮಕಂ ನಮಾಮಿ ತತ್ಸುಭಕ್ತಿತಃ .. 12..
ಅನೇಕಶೀರ್ಷಪಾದದೋಃಶ್ರವಾಕ್ಷಿವಕ್ಷಸಾಸ್ಯಕಂ
ಸಹಸ್ರವಸ್ತ್ರವರ್ಣಭೂಷಣಾಯುಧಾಕೃತಿಶ್ರಿತಂ .

ಅನೇಕಪತ್ರ(15)ಶಸ್ತ್ರನಾಗಸತ್ತ್ವಕರ್ಮಭೃಚ್ಚ
ಯತ್ ಸುಜೋನದೀದಿನಾಮಕಂ ನಮಾಮಿ ತತ್ಸುಭಕ್ತಿತಃ .. 13..
Footnote

1ಬ್ರಹ್ಮವಿಷ್ಣುರುದ್ರೇಶ್ವರಸದಾಶಿವಾಖ್ಯಪಂಚದೇವಾತ್ಮಪರ್ಯಂಕ-
ಸ್ಥಿತಂ ತ್ರಿಪುರಸುಂದರೀಸ್ವರೂಪಂಯತ್ . 2ಸುದರ್ಶನಚಕ್ರಂ
3ಲಕ್ಷ್ಮೀಯುತಂ ವಿಷ್ಣುರೂಪಂಯತ್ . 4ಸುಪಂಚಶಿರಸ್ಕಂ ಶಿವಾತ್ಮಕಂ ಯತ್ .

5ನವಗ್ರಹಾಣಾಂ ತು . “ಆರೋಗ್ಯಂ ತರಣಿಃ ಶಶೀ ವಿಮಲತಾಂ ಭೌಮಃ
ಪ್ರತಾಪೋದಯಂ ಬುದ್ಧಿಂ ಶೀತಕರಾತ್ಮಜಃ ಸುರಗುರುರ್ಜ್ಞಾನಂ ಸುಖಂ
ಭಾರ್ಗವಃ .ಧೈರ್ಯಂ ಸೂರ್ಯಸುತಶ್ಚ ರಾಹುರಭಯಂ ಕೇತುಃ ಪ್ರಸಾದಂ
ಧ್ರುವಃ ಶೌರ್ಯಂ ಕುಂಭಸಮುದ್ಭವೋಪ್ಯಥ ಜಯಂ ದಿಶ್ಯಂತು ಸರ್ವೇ
ಗ್ರಹಾಃ”ಇತ್ಯಾತ್ಮಕಾಃ ಚಿಚ್ಛಕ್ತಯ ಏವೇತ್ಯರ್ಥಃ . 6ಜ್ಞಾನಂ .

7 ಶೌರ್ಯಂ . 8ಏಕಾದಶಗ್ರಹಾತ್ಮ . 9ಭುಜಾಷ್ಟಕಂ .

10ಮಹಿಷೋತ್ತಮಾಂಗಸ್ಥಿತಂ . 11 ಶ್ರೀದುರ್ಗಾಖ್ಯಂ . 12 ರಕ್ತವರ್ಣಂ .

13 ಗರುಡವೃಷಹಂಸಾಧಿರೂಢಂ .

14ಮಾಯಾಯಾಃ ಸತ್ವತಮೋರಜಸಾಮುಪಾಧಿತಃ ವಿಷ್ಣುಶಿವಬ್ರಹ್ಮಾತ್ಮಕಂ ಯತ್
.

15ವಾಹನಂ ವಿರಾಡಾತ್ಮಕಂ ಯತ್ .

ಪಡೂರಗೋವಿಂದಕೌಲಜಂ ಹಿ ಜೋನದೀದಿಭಾ(1)ವನಂ ಪಠೇತ್
ಹೃದೀದ್ಧಭಾ(2)ವನೋ ವಿಧಾಯ ತತ್ಪದದ್ವಯಂ .

ಮತಿಂ ಶ್ರುತೌ ರಮಾಂ ಗೃಹೇ ಯಶೋ ಜನೇಷು ದೀಯತೇಽನ್ವಿಹ(3)

ತ್ವಽಮುತ್ರ ತಸ್ಯ ನಿರ್ಭಯಂ(4)ಚಿದೀಶ್ವರೀ ಪದಂ .. 14..

Footnote

(1)ಭಕ್ತಿಃ ಸರ್ವಾತ್ಮಕಾದ್ಯಶಕ್ತ್ಯನುಭವವಿಸ್ಫುರಣಾತ್ಮಿಕಾ,
“ಬಹೂನಾಂ ಜನ್ಮನಾಮಂತೇ”ಇತಿ ಗೀತಾಸು .
(2) ತೀವ್ರಭಕ್ತಿಮಾನ್ . (3)ಭಕ್ತಿಯುಕ್ತಪಾಠಾದನಂತರಮೇವ . (4) ಕೈವಲ್ಯಂ
ಇತಿ ಶ್ರೀಮದ್ದತ್ತಾತ್ರೇಯವಂಶೀಯಪಡರೂಇತ್ಯುಪಹಿತಗೋವಿಂದಕೌಲಾನುಜ್ಞಯಾ

ದೈವಜ್ಞಕೇಶವಭಟ್ಟವಿರಚಿತಾ ಮಾತೃದೇವೀಲೀಲಾಸ್ತುತಿಃ ಸಮಾಪ್ತಾ .

